
Banksake gaan oor mense, met ’n passie om in kliënte se 
behoeftes te voorsien
Ons is steeds daarop gefokus om ons doelwit te bereik: om kliënte in staat te stel om hul fi nansiële lewens 
te verbeter. Dit word verkry deur onwrikbare toewyding aan die 4 grondbeginsels wat Capitec so suksesvol 
gemaak het.

Eenvoud, die wese van ons handelsmerk, is verweef in die wyse waarop ons ons bankoplossings, 
prysstrukture, digitale dienste en kommunikasie saamstel. Ons glo dat eenvoud, deursigtig gelewer, ons 
kliënte beheer oor hul geld gee.

Ons is vasbeslote om oplossings te lewer wat waarde vir geld aan kliënte verskaf. Ons kostebewuste kultuur 
en innoverende prosesse en tegnologie stel ons in staat om bankkoste te verlaag. Ons gee die besparings 
deur aan ons kliënte, om banksake meer bekostigbaar te maak.

Ons gaan voort om banksake toeganklik te maak deur ons 840 takke (14 nuwes), langer bankure asook 
meer as 300 banktakke wat Sondae oop is. Ons het egter ook die ontwikkeling van ons digitale banksake 
versnel en sien beduidende groei in hierdie afdeling, met meer as 5.2 miljoen kliënte wat digitale kanale 
gebruik om enige tyd, op enige plek toegang te hê tot hul geld. 

Die Capitec-handelsmerk word verder onderskei deur ’n verpersoonlikte multikanaal-kliëntervaring wat 
poog om langtermynverhoudinge met ons kliënte op te bou. Ons het 441 nuwe poste geskep en het nou 
13 774 mense in diens wat daarop fokus om kliënte se behoeftes te verstaan, beter ervarings in ons fi siese 
en digitale dienskanale te skep en te lewer.

Die fi nansiële bedryf ervaar uitdagende ekonomiese toestande benewens vooruitsigte van nuwe 
mededingers. Ons strategie is steeds om op ons kliënte te fokus, met ’n kombinasie van digitale banksake, 
’n taknetwerk, en relevante en insiggewende kommunikasie om hulle te help om hulle banksake beter te 
behartig. Saam met ons vermoë om by die veranderende behoeftes van ons kliënte, nuwe markte en nuwe 
tegnologie aan te pas, sal dít vandag en in die toekoms Capitec se mededingende voordeel bly.

Verdienste styg met 19%
Volgehoue groei getuig van ons vermoë om getrou te bly aan ons grondbeginsels. Kliënte vertrou ’n oplossing 
wat hulle verstaan, en wat betroubaar en deursigtig is. Hierdie fokus het tot ’n verbeterde kredietaanbod gelei, 
en ’n toename in transaksies danksy die volgehoue verkryging van bankkliënte.

Ons kliëntebasis het met 15% tot 11.4 miljoen kliënte (2018: 9.9 miljoen) uitgebrei. Gemiddeld 127 000 
kliënte het elke maand by ons aangesluit vanjaar.

Maklik om te gebruik en altyd in beheer
Ons bemarking- en prysstrategie bevorder transaksies deur middel van ons selfdiens-oplossings (insluitend 
die banktoepassing, internetbankdienste, USSD (meestal gebruik deur kliënte wat nie ’n slimfoon het nie), 
selfhelpterminale binne takke en noot-hersirkuleerders (DNR’e)), wat kapasiteit in takke ontsluit om te 
verseker dat ons kliënte meer persoonlike diens ontvang. Ons gee dus ons kliënte die vryheid om te besluit of 
hulle ’n tak wil besoek, of hul banksake wil doen waar en wanneer dit hulle pas.

Die volume selfhelpterminaal- en DNR-transaksies het met onderskeidelik 111% tot 18 miljoen en 55% tot 
29 miljoen toegeneem teen einde Februarie 2019. Netto transaksiefooi-inkomste het met 26% gegroei. 
Kliënte beweeg steeds vanaf die gebruik van kontant na kaarte en 62% van waarde is op kaarte bestee 
(Februarie 2018: 59%).

Die veiligheid van ons kliënte se geld en persoonlike inligting is vir ons belangrik, en is oorweeg in die 
ontwerp van ons banktoepassing. Meer as 2.2 miljoen kliënte gebruik die banktoepassing aktief om 
betalings te doen, vooruitbetaalde transaksies te doen of hul rekeninge daagliks te bestuur. Die volume 
banktoepassing-transaksies het met 75% tot 343 miljoen toegeneem vir hierdie boekjaar (Februarie 2018: 
196 miljoen). Die toepassing bied ’n eenvoudige, persoonlike gebruikerservaring. Ons dek die koste van die 
data wanneer ons kliënte hierdie toepassing gebruik. 

Verbeterde prosesse en gevorderde tegnologie het doeltreffendheid verhoog en ons in staat gestel om 
digitale banksake meer bekostigbaar te maak deur ons fooie te verlaag. Op 1 Maart 2019 is transaksiefooie 
vir betalings wat deur middel van die banktoepassing, die internet of USSD gedoen word, van R1.60 na R1.00 
verlaag en die maandelikse administrasiefooi van ons Global One-rekening is van R5.80 na R5.00 verlaag. 
Met inagneming van al die digitale bankfooie en die maandelikse administrasiefooi het ons R360 miljoen aan 
ons kliënte teruggegee. Om dit te balanseer, het ons die koste van kontantonttrekkings by OTM’e vir bedrae 
bo R1 000 verhoog. Die risiko van kontanthantering in Suid-Afrika het die afgelope paar jaar beduidend 
toegeneem. As ’n alternatief is intydse verrekening ’n eenvoudige oplossing vir kliënte om onmiddellike 
betaling via ons banktoepassing en internetbanktransaksies moontlik te maak. Dit is baie veiliger as om 
kontant rond te dra. Ons het die voortou geneem in die bedryf om die fooie vir intydse betalings aan die ander 
banke van R10.00 na R8.00 te verlaag. 

Vertroue in ons handelsmerk
Kleinhandeldeposito’s het met 23% tot R71 miljard toegeneem. Kliënte verdien tans minstens 5% rente per 
jaar op enige positiewe saldo op hul debiet- of kredietkaarte. Gedurende die 2019-boekjaar het ons R3.9 
miljard aan rente op lopende en vastetermyn-kleinhandelspaarrekeninge en kredietkaartrekeninge betaal. 

Groothandelbefondsing het gedurende 2019 met 18% afgeneem van R6.2 miljard na R5.1 miljard. Die 
befondsingsvereiste van die leningsboek word deur vastetermynkleinhandeldeposito’s, behoue verdienste en 
groothandelbefondsing gedek.

Een begrafnisplan, meer dekking
Ons het ’n behoefte aan ’n kliëntgerigte, bekostigbare begrafnisplan geïdentifi seer.

Die waarde-aanbod ten opsigte van die prys-, voordeel- en dienservaring perspektief het tot die 
markaanvaarding van die produk bygedra. Die Capitec begrafnisplan het voordele soos kwytskelding van 
die wagtydperk indien bestaande risikodekking vanaf ’n geregistreerde versekeraar oorgedra word, en ’n 
premiekwytskeldingsvoordeel vir pasgeborenes wat toevoegings tot kliënte se gesinne vier teen geen koste 
vir tot 6 maande, en kliënte kan steeds die dekking, en gemoedsrus, geniet.

Die plan is deursigtig en maklik verstaanbaar, en verkrygbaar via ons 840 takke en op die banktoepassing. 
80% van die polisse is tot dusver in die tak uitgereik. Dit is ’n verdere bewys van hoe belangrik ons taknetwerk 
bly om kliënte die beste te bedien. Teen die einde van die fi nansiële jaar was meer as 360 000 polisse aktief. 
Ons is tevrede dat ons met die Capitec begrafnisplan die Bank Beter, Leef Beter-beginsel kan uitbrei. 

Krediet om die regte redes
Wanneer kliënte krediet verstaan, gebruik hulle dit op verantwoordelike wyse. Dit help hulle om hul fi nansiële 
doelwitte te bereik.

Ons moedig ons kliënte aan om die termyn van die lening wat hulle aangaan, te kies in ooreenstemming met 
die doel waarvoor hulle die lening benodig. Gevolglik was 56% van die waarde van lenings vir korter termyne 
of teen laer waardes, in vergelyking met waarvoor die kliënt gekwalifi seer het.

Ons het ook ’n skuldverligtingsprogram op die been gebring om kliënte te help wat ’n inkomsteverlies buite hul 
beheer ondervind het.

Kredietverlening
Die toepassing van optimale kredietstrategieë het tot ’n afname in kredietprodukte met korter termyne en 
’n toename in langertermynlenings gelei. Teen die agtergrond van ’n lustelose ekonomie, en verhoogde 
kredietrisiko-opname in die onversekerde kredietmark, het ons verdere beperkings op die toestaan van 
lenings ingestel. Ons het die toestaan van lenings aan kliënte wat geneig is om gereeld die maksimum 
beskikbare bedrag te leen, beperk en voortgebou op ons omsigtige benadering tot die bepaling van 
bekostigbaarheid deur ons minimum lewenskoste-drempel te verhoog. Desondanks het ons ons leningsboek 
uitgebrei en geoptimeer deur op die gehalte van kliënte te fokus en die boek te beskerm teen kliënte wat 
waarskynlik onder skuldhersiening geplaas sal word. 

Ons strategie is om die prys van onversekerde lenings te verlaag. Kliënte met positiewe kredietgedrag kry 
ons beste rentekoerse en ons het ’n laer opbrengs op ekwiteit-teiken vir hierdie kliënte. Die gemiddelde 
rentekoers wat vir hierdie groep gevra is, was 17.5% in vergelyking met die boekgemiddeld van 24%. Ons 
onversekerde uitleenkoerse is so laag as 12.9% en ons vra kredietversekering op die werklike bedrag van 
uitstaande skuld, nie op die oorspronklike leningsbedrag nie. Dit is ’n onderskeidende kenmerk van die 
Capitec-kredietbeskermingsplan in die mark.

Ons kredietkaart-aanbod is goed ontvang deur die mark, met ’n maandelikse fooi wat onveranderd gebly het 
op R35, en ’n rentekoers wat so laag is as die prima koers. Met gemiddeld 14 000 nuwe kredietkaartkliënte 
per maand, het uitbetalings met 57% tot R6.2 miljard gestyg. Op 28 Februarie 2019 het die bruto 
kredietkaartboek R3.6 miljard bedra, met ’n markaandeel van sowat 3% van die totale Suid-Afrikaanse 
kleinhandelkredietkaartmark.

Leningsinkomste 
Ons het Internasionale Finansiële Verslagdoeningstandaard (IFRS) 9, die hersiene rekeningkundige 
standaard vir fi nansiële instrumente, op 1 Maart 2018 geïmplementeer. Volgens IFRS 9 word die rente wat 
op die lening erken word, in berekening gebring na aftrekking van die verwante voorsieningsheffi ng, sodra ’n 
lening oorgaan in Fase 3 (nie-presterende boek). Hierdie netto rente-erkenning het totale rente ontvang op 
lenings verminder en die verwante netto kredietafskrywingskoste met R1.1 miljard verlaag vir die huidige jaar. 
Hierdie aspek van die verandering het geen impak op die totale wins nie, maar lei tot ’n toename in die koste-
tot-inkomste-verhouding. 

Leningsboek, kredietafskrywings en slegte skulde afgeskryf
Die leningsboek het goed gevaar en ’n streng kredietverleningsbeleid is toegepas. Die totale netto lenings 
en voorskotte sluit 87% op-datum lenings in (1 Maart 2018: 84%). Lenings agterstallig tot op 3 maande het 
met 8% afgeneem. Vanaf 1 Maart 2018, volgens IFRS 9, het op-datum lenings met ’n beduidende toename 
in krediet risiko (SICR) en totale op-datum lenings wat herskeduleer is (nog nie gerehabiliteer is nie) met 
onderskeidelik 14% en 10% afgeneem. 

Op 28 Februarie 2018, volgens IAS 39, die vorige rekeningkundige standaard, is lenings en voorskotte 
afgeskryf wanneer hulle meer as 3 maande agterstallig was of ’n regstatus verkry het, wat ook al die vroegste 
was. Volgens IFRS 9 kan lenings afgeskryf word wanneer daar geen redelike verwagting van verhaling 
bestaan nie. Ons beskou hierdie punt as die tydstip wanneer ’n lening ’n huidige waarde van toekomstige 
verhaling van minder as 5% het. 

’n Groot persentasie van lenings wat meer as 3 maande agterstallig was, is dus nie oorhandig of afgeskryf 
nie, weens die verandering in die afskryfbeleid. Dit het gelei tot ’n opbou van lenings in die balansstaat wat 
meer as 3 maande agterstallig is, met ’n toepaslike voorsiening. Hierdie lenings is voorheen afgeskryf. 

Na die implementering van IFRS 9 is ons steeds gefokus op die optimalisering van invorderings. Ons 
gebruik ’n kombinasie van hoogs gevorderde masjienleer- en regressietelkaart-tegnieke om ons jare lange 
bedryfservaring in hierdie omgewing aan te vul.

Geen inbare verhaling word na afskrywing erken vir enige moontlike verhalings nie, en enige bedrag wat na 
afskrywing ontvang word, sal erken word as ’n slegte skuld wat verhaal is. Die verwagte inbare verhalings op 
1 Maart 2018 (R906 miljoen) het die netto huidige waarde verteenwoordig van verwagte toekomstige 
verhalings op lenings wat voorheen volgens IAS 39 (die verhaling) afgeskryf is. Volgens IFRS 9 word geen 
toekomstige verwagte inbare verhaling na afskrywing erken nie. Gevolglik het die inbare verhaling in die 
huidige jaar afgeloop en is verhaalde slegte skulde met R906 miljoen verminder.

Die tabel hieronder verteenwoordig die toepaslike verandering in die afskrywing, verwante beweging in 
kredietafskrywing en slegte skulde verhaal volgens IFRS 9 in vergelyking met die vorige tydperk volgens 
IAS 39.

Kredietafskrywingskoste 2019 2018
Verandering %

2019/2018

Slegte skulde afgeskryf R’m 1 268 6 662 (81)
Beweging in kredietafskrywing* R’m 3 649 (102)

Bruto kredietafskrywingskoste* R’m 4 917 6 560 (25)
Slegte skulde verhaal R’m (467) (1 280) (64)

Netto kredietafskrywingskoste* R’m 4 450 5 280 (16)

* In die huidige tydperk, volgens IFRS 9, word die kredietafskrywingskoste op ’n netto grondslag erken vir alle lenings 
geklassifi seer as Fase 3, met ’n vermindering van rente en slegte skulde afgeskryf met R1 073 miljoen vir die jaar 
geëindig Februarie 2019.

Die dekking van 109% vir die totale voorsiening vir kredietafskrywing na Fase 3 (verwagte inbare verhalings 
uitgesluit) en Fase 2 (tot op 1 maand agterstallig) toon dat ons voorsieningsmetodologie konserwatief bly.

Belasting
Versekeringsinkomste en begrafnisplan inkomste word vanaf die verwante selstrukture ontvang as ’n dividend 
na belasting. In die huidige belastingjaar is die belasting toeskryfbaar aan die wins op selstrukture afgetrek 
van die netto versekeringsinkomste en begrafnisplan inkomste en uitgesluit van die belastinguitgawelyn. 
Dit het meegebring dat die effektiewe belastingkoers, soos bekend gemaak, tot 25.2% afgekom het vir 
die huidige belastingjaar. Saam met die belasting wat in die selstrukture betaal word, bly die effektiewe 
belastingkoers vir die bank ongeveer 28%.

Kredietgraderings
S&P Global Ratings het Capitec Bank se graderings op 22 November 2018 met die vooruitsig as stabiel 
bevestig. Ons het ’n internasionale langtermyngradering van BB en ’n internasionale korttermyngradering 
van B. Die Suid-Afrikaanse nasionale langtermyngradering is zaAA en die korttermyngradering is zaA-1+. 
Ons internasionale langtermyngradering is dieselfde as die soewereine gradering, asook dié van ander groot 
Suid-Afrikaanse banke.

Sterk kapitaalvlakke en gesonde likiditeit
Ons het genoeg kapitaal om ons groeivereistes te dek. Op 28 Februarie 2019 was die 
kapitaaltoereikendheidsverhouding 33.9%.

Die IFRS 9 implementering, na die toepassing van die infaseringsperiode, het gelei tot ’n afname van 0.5% in 
die kapitaaltoereikendheidsverhouding, gebaseer op die huidige jaar se kapitaal- en risikogeweegde bates.

IFRS 16, wat verband hou met huurkontrakte, met ‘n implementasie datum van 1 Maart 2019, sal tot 
’n verlaging van tussen 1.3% en 1.5% in die kapitaaltoereikendheidsverhouding lei, waarvoor geen 
infaseringsperiode van toepassing is nie. IFRS 16 plaas bedryfshuurkontrakte op die balansstaat as reg-van-
gebruik bates met ’n ooreenstemmende las.

Ons wag op regulatoriese goedkeuring vir die verkryging van Mercantile Bank Beherend Beperk. Die transaksie 
sal uit kontantreserwes befonds word en geen addisionele ekwiteit sal nodig wees nie. Die impak wat hierdie 
verkryging het op ons kapitaaltoereikendheidsverhouding kan teengewerk word met die hertoedeling van 
bates in die beleggingsportefeulje. 

Belegging in groei en doeltreffendheid
Bedryfsuitgawes het met 18% gestyg, in ooreenstemming met verdienstegroei. Die styging was toe te 
skryf aan inligtingstegnologie, sekuriteitskoste, ’n toename in die getal werknemers in die digitale en 
kredietwaarde-afdelings, nuwe produkreekse, en salarisaansporings as gevolg van die styging van 57% in 
die aandeelprys. Ons is besig om ’n nuwe hoofkantoor te bou, wat na verwagting in 2020 voltooi sal wees. 
Die nuwe gebou sal bedryfsdoeltreffendheid en samewerking tussen sake-eenhede wat tans oor verskeie 
geboue versprei is, verbeter.

Ons implementeer tans ’n nuwe SAP algemene grootboek-, mensehulpbronne- en verkrygingstelsel om 
hoëprestasie-steundiensvermoëns te vestig, doeltreffendheid te verhoog en die verwerkingskapasiteit te 
help uitbrei.

Vooruitsigte
Ons volgehoue investering in nuwe betaaloplossings, digitale ontwikkeling en gevorderde data- en 
ontledingsvermoëns sal ons in staat stel om aan kleinhandelskliënte makliker maniere te bied om banksake te 
doen, en meer verpersoonlikte kredietoplossings aan te bied.

Ons beskou die verkryging van Mercantile Bank Beherend Beperk as ’n strategiese stap om die ontwikkeling van 
’n unieke besigheidsbankaanbod vir ons kliënte te versnel.

Veranderings in die direksie
Op 28 November 2018 is Daniel Petrus Meintjes as ’n onafhanklike nie-uitvoerende direkteur aangestel. 
Hy het omvattende besigheidservaring en insig. Ons verwelkom hom in die direksie.

Nonhlanhla Mjoli-Mncube sal op 31 Mei 2019 aftree. Ons bedank haar vir haar 15 jaar se toegewyde diens.

Dividend
Die direkteure het op 27 Maart 2019 ’n bruto einddividend van 1 120 sent per gewone aandeel (Februarie 2018: 
945 sent per gewone aandeel) verklaar, wat die totale dividend vir die 2019-boekjaar op 1 750 sent per aandeel 
(Februarie 2018: 1 470 sent per aandeel) te staan bring. Daar is 115 626 991 gewone aandele uitgereik.

Die einddividend voldoen aan die omskrywing van ’n dividend ingevolge die Inkomstebelastingwet (Wet 58 
van 1962). Die dividendbedrag na aftrekking van Suid-Afrikaanse dividendbelasting van 20% is 896 sent 
per aandeel. Die uitkering word uit inkomstereserwes befonds. Capitec se belastingverwysingsnommer is 
9405376840.

Laaste dag van verhandeling met dividend Maandag 15 April 2019
Verhandeling sonder dividend begin Dinsdag 16 April 2019
Rekorddatum Donderdag 18 April 2019
Betaaldatum Dinsdag 23 April 2019

Aandeelsertifi kate mag nie vanaf Dinsdag 16 April 2019 tot Donderdag 18 April 2019, albei dae ingesluit, 
gedematerialiseer of gerematerialiseer word nie.

Die hoof fi nansiële beampte se verslag is beskikbaar by www.capitecbank.co.za.

Opbrengs op ekwiteit

28%

Aktiewe kliënte

11.4m

Aktiewe banktoepassing-kliënte

2.2m

Aktiewe begrafnispolisse

>360 000

+19%
tot 4 577 sent
Wesensverdienste 
per aandeel

+19%
tot R5.292 miljard
Wesensverdienste

+19%
tot 1 750 sent
Totale dividend 
per aandeel

Sleutelaanwysers 
van prestasie

2019 2018

Veran-
dering

%
2019/
2018 2017 2016

Winsgewendheid
Rente-inkomste(2) R’m 15 501 15 474  0 14 934 13 413
Netto leningsfooi- en 
versekeringsinkomste(3) R’m 1 507 1 380  9  495 (83)
Totale lenings-, beleggings- en 
versekeringsinkomste minus leningsfooi-
koste(2)(3) R’m 17 008 16 854  1 15 429 13 330

Rente betaal R’m (4 510) (4 184)  8 (3 552) (2 884)
Netto lenings-, beleggings- en 
versekeringsinkomste(2)(3) R’m 12 498 12 670 (1) 11 877 10 446

Netto transaksiefooi-inkomste R’m 6 464 5 127  26 3 923 3 020

Ander R’m  3 (1) – (1)

Begrafnisplaninkomste(4) R’m  54 – – –

Inkomste uit bedrywighede(2)(3)(4) R’m 19 019 17 796  7 15 800 13 465

Kredietafskrywingskoste(2)(8) R’m (4 450) (5 280) (16) (5 121) (4 401)

Netto inkomste(2)(3)(4)(8) R’m 14 569 12 516  16 10 679 9 064

Inkomste van geassosieerdes R’m  2  3 (33) – –

Bedryfsuitgawes R’m (7 494) (6 364)  18 (5 439) (4 591)

Inkomste voor belasting(2)(3)(4)(8) R’m 7 077 6 155  15 5 240 4 473

Belasting(3)(4) R’m (1 781) (1 685)  6 (1 434) (1 244)

Voorkeurdividend R’m (9) (12) (25) (16) (16)

Diskonto op terugkoop van voorkeuraandele R’m (2) – – –
Verdienste toeskryfbaar aan gewone 
aandeelhouers

Basiese R’m 5 285 4 458  19 3 790 3 213

Wesens- R’m 5 292 4 461  19 3 793 3 222
Netto transaksiefooi-inkomste tot netto 
inkomste %  44  41  37  33
Netto transaksiefooi-inkomste tot 
bedryfsuitgawes %  86  81  72  66

Koste-tot-inkomste-verhouding(2) %  39 36  34  34
Opbrengs op gewone 
aandeelhouersekwiteit %  28  27  27  27

Verdienste per aandeel
Toeskryfbare sent 4 571 3 855  19 3 278 2 779

Wesens- sent 4 577 3 858  19 3 281 2 787

Verwaterde toeskryfbare sent 4 562 3 843  19 3 267 2 773

Verwaterde wesens- sent 4 568 3 846  19 3 270 2 781

Dividende per aandeel
Tussentydse sent  630  525  20  450  375

Eind- sent 1 120  945  19  800  680

Totale sent 1 750 1 470  19 1 250 1 055

Dividenddekking x  2.6  2.6  2.6  2.6 

Bates
Netto lenings en voorskotte R’m 44 515 40 927(1)  9 39 205 35 760
Finansiële instrumente teen 
geamortiseerde koste(5) R’m 49 208 39 387(1)  25 30 605 24 989
Finansiële bates – ekwiteitsinstrumente 
teen billike waarde deur middel van ander 
omvattende inkomste (beskikbaar-vir-
verkoop fi nansiële bates) R’m  100  100  0  100

Ander R’m 4 723 3 139  50 2 988 1 794

Huidige inkomstebelastingbate R’m  286 –(1) –  53

Uitgestelde inkomstebelastingbate R’m 1 596  1 168(1) 37  460  349

Totale bates R’m 100 428 84 721(1)  19 73 358 62 945

Laste
Kleinhandeldeposito's en 
groothandelbefondsing R’m 76 443 64 030  19 55 582 47 940

Ander R’m 2 309 2 447(1) (6) 1 658 1 346

Totale laste R’m 78 752 66 477(1) 18 57 240 49 286

Ekwiteit
Aandeelhouersfondse R’m 21 676 18 244(1)  19 16 118 13 659

Kapitaaltoereikendheidsverhouding %  34 35(1)  34  35

Netto batewaarde per gewone aandeel sent 18 676 15 681(1) 19 13 809 11 663

Aandeelprys sent 130 621 83 246  57 72 500 47 400

Markkapitalisasie R’m 151 033 96 255  57 83 830 54 807

Aantal uitgereikte aandele ’000 115 627 115 627 115 627 115 627

Aandeelopsies
Aantal uitstaande ’000  640  777 (18)  963  868

Aantal uitstaande tot uitgereikte aandele %  0.6  0.7  0.8  0.8 

Gemiddelde uitoefenprys sent 50 644 38 561  31 31 755 28 520

Gemiddelde tyd tot vervaldag maande  18  19  20  27
Bedrywighede
Takke  840  826  2  796  720
Werknemers 13 774 13 333  3 13 069 11 440
Aktiewe kliënte ’000 11 386 9 868  15 8 569 7 269
OTM'e en noot-hersirkuleerders

Eie 2 090 1 895  10 1 653 1 236
Vennootskap 2 921 2 750  6 2 371 2 469
Totale 5 011 4 645  8 4 024 3 705

Kapitaalbesteding R’m 1 141  829 38 1 000  704
Kredietverkope
Waarde van kredietkaartuitbetalings/-
onttrekkings R’m 6 193 3 949  57  864
Waarde van termynlenings uitgereik R’m 24 775 24 343  2 26 362 24 228
Waarde van totale lenings uitgereik(10) R’m 30 968 28 292  9 27 226 24 228
Aantal totale lenings uitgereik(6) ’000 4 889 3 947  24 3 508 3 684
Gemiddelde van totale 
kredietkaartuitbetalings/-onttrekkings R 1 974 2 296 (14) 3 703 –
Gemiddelde van totale termynlenings 
uitgereik R 14 145 10 934  29 8 051 6 577
Gemiddelde van totale lenings uitgereik R 6 334 7 168 (12) 7 761 6 577
Kredietboek
Bruto lenings en voorskotte R’m 54 879 47 642  15 45 135 40 891

Op-datum Fase 1 R’m 41 587 37 165(1)  12 39 076 34 527
Op-datum met SICR Fase 2 R’m 3 765 4 401(1) (14)
Totaal op-datum R’m 45 352 41 566(1)  9 39 076 34 527
Agterstallig – tot op 1 maand agterstallig Fase 2 R’m 1 087 1 003  8 1 641 1 458
Agterstallig – 2 en 3 maande agterstallig Fase 3 R’m 1 389 1 697(11) (18) 1 214  839
Totaal agterstallig tot op 3 maande R’m 2 476 2 700 (8) 2 855 2 297
Aansoek vir skuldhersiening binne 6 maande Fase 3 R’m  70 108(1)(11) (35)
Op-datum herskeduleer vanaf op-datum 
(nog nie gerehabiliteer nie(7)) Fase 3 R’m  856 1 085 (21) 1 088 1 818
Op-datum herskeduleer vanaf agterstallig (nog 
nie gerehabiliteer nie(7)) Fase 3 R’m 1 272 1 277 (0) 1 583 1 542
Totaal op-datum herskeduleer (nog nie 
gerehabiliteer nie(7)) R’m 2 128 2 362 (10) 2 671 3 360
Meer as 3 maande agterstallig en regstatus Fase 3 R’m 4 853 – – –

Verwagte inbare verhalings(8) Fase 3 R’m –  906 (100) 533 707
Totale voorsiening vir kredietafskrywing R’m 10 364 6 715(1) 54 5 930 5 131
Netto lenings en voorskotte R’m 44 515 40 927(1)  9 39 205 35 760
Dekkingsverhouding op totale voorsiening 
vir kredietafskrywing na Fase 3 (verwagte 
inbare verhalings uitgesluit) en Fase 2 (tot 
op 1 maand agterstallig) %  109 130(1)  107  91 
Terugbetalings R’m 38 100 35 974 6 33 236 29 388
Bruto kredietafskrywingskoste(2) R’m 4 917 6 560 (25) 6 246 5 255
Verhaling van slegte skulde(8) R’m  467 1 280 (64) 1 125  854
Netto kredietafskrywingskoste(2) R’m 4 450 5 280 (16) 5 121 4 401
Netto kredietafskrywingskoste(2) tot 
gemiddelde bruto lenings en voorskotte %  8.7  11.4  11.9  11.4 

Totale lenings- en versekeringsinkomste 
(beleggingsinkomste uitgesluit)(2)(3)(9) R’m 14 448 15 008 (4) 14 362 12 837
Netto kredietafskrywingskoste(2) tot 
totale lenings- en versekeringsinkomste 
(beleggingsinkomste uitgesluit)(2)(3)(9) % 30.8  35.2  35.7  34.3 
Kleinhandeldeposito's en 
groothandelbefondsing
Groothandelbefondsing R’m 5 078 6 206 (18) 7 543 10 154
Lopende kleinhandelspaarrekeninge R’m 45 141 34 909  29 30 117 24 152
Vastetermyn-kleinhandelspaarrekeninge R’m 26 224 22 915  14 17 922 13 634

(1) Oorgang na IFRS 9 Finansiële Instrumente op 1 Maart 2018. Die syfers soos op 28 Februarie 2018 is daarvolgens 
aangepas. Raadpleeg asseblief die geouditeerde verslag op ons webwerf wat die impak van die implementering 
van IFRS 9 op 1 Maart 2018 illustreer. (https://resources.capitecbank.co.za/Capitec_-_IFRS9_transitional_
report.pdf)

(2) In die huidige jaar, volgens IFRS 9, word rente-inkomste en kredietafskrywingskoste op ’n netto grondslag erken vir alle 
lenings geklassifi seer as Fase 3 (R1 073 miljoen terugskrywing vir die jaar geëindig Februarie 2019)

(3) Versekeringswins word vanaf die selstrukture ontvang as ’n dividend na belasting. Die belastinguitgawe op versekeringswins 
is ingesluit by netto versekeringsinkomste vir die fi nansiële jaar geëindig Februarie 2019

(4) Begrafnisinkomste word vanaf die selstrukture ontvang as ’n dividend na belasting. Die belastinguitgawe is by 
begrafnisinkomste ingesluit

(5) Kontant, kontantekwivalente, geldmarkfondse, termyndeposito’s en ander fi nansiële beleggings
(6) Sluit krediet¬kaart in. Vir die aantal lenings uitgereik, word elke maand getel waarin die kredietkaart gebruik word
(7) Nog nie gerehabiliteer nie – Kliënte word as gerehabiliteer beskou sodra ooreengekome betalings vir 6 agtereenvolgende 

maande gedoen is. Wanneer gerehabiliteer, word die lening geklassifi seer as op datum 
(8) Volgens IFRS 9 word geen toekomstige verwagte verhaling na afskrywing erken nie. Die verhaling van R906 miljoen het in die 

huidige jaar afgeloop en verhaalde slegte skulde verminder
(9) Rente ontvang op lenings, aanvangsfooie, maandelikse diensfooie en netto versekeringsinkomste
(10) Netto van lenings vereffen deur leningskonsolidasies
(11) In die oorgangsverslag-aansoek om skuldhersiening binne 6 maande en agterstallig – 2 en 3 maande agterstallig is saamgevoeg

capitecbank.co.za

vir die jaar geëindig 28 Februarie 2019

opgesomde geouditeerde
fi nansiële state

